Presipitasiya fenomeni.Presipinogenlərin xüsusiyyətləri

    Korpuskulyar antigenlərin müvafiq anticisimlərlə birləşməsi aqqlütinasiya reaksiyasına səbəb olur.Həllolan antigenlər(presipitinogenlər) isə müvafiq anticisimlərlə (presipitinlərlə) birləşdikdə presipitasiya reaksiyasi müşahidə olunur.Presipitasiya reaksiyası presipitat adlanan bulanıqlığın  əmələ gəlməsi ilə təzahür edir( latinca, praecipito- çökmək).Antigen və anticisimlərin ekvivalent miqdarda qarışdırılması zamanı presipitat daha tez əmələ gəlir,Bulanıqlığın intensivliyi isə daha yüksək olur.
      Seroloji reaksiyanın getdiyi mühitdən asılı olaraq presipitasiya fenomeni müxtəlif Cür təzahür edir.Maye mühitlərdə bulanıqlıq kimi təzahür edən presipitasiya reaksiyası , bərk mühitlərdə presipitat xəttlərinin əmələ gəlməsi ilə müşayiət olunur.Buna müvafiq olaraq reaksiyanın müxtılif variantları mövcuddur.
      Həlqə presipitasiyası. Kiçik diametrli sınaq şüşəsindəki immun zərdabın üzərinə həllolan antigenin şüşənin divarə ilə ehtiyatla əlavə edilməsi iki məhlulun görüşdüyü sərhəddə  bulanıq presipitat həlqəsinin əmələ gəlməsi ilə nəticələnir.Reaksiyanın həlqə presipitasiyası kimi gərünməsi üçün antigen və immun zərdab bir-birilə qarışmamalıdırlar.Əks təqdirdə diffuz bulanıq əmələ gəlir.
       Aqarda (geldə) presipitasiya reaksiyası aqardan , yaxud geldən ibarət bərk fazada aparılır.Həlqə presipitasiyasından fərqli olaraq antigen və anticisim bilavasitə deyil, ancaq bərk fazaya diffuziya olunduqdan sonra görüşürlə.Nəticədə müvafiq sahədə presipitat xəttləri əmələ gəlir.İkiqat  immunodiffuziya, radial immunodiffuziya və immunoeletroforez üsullar daha çox istifadə edilir.
      İkiqat immunodiffuziya(Ouxterlen üsulu).Reaksiya şüşə üzərindəki şəffaf aqar  təbəqəsində aparılır.Aqar təbəqəsində bir-birindən müəyyən məsafədə açılmış, bir neçə mm diametrli çuxurcuqlara  ayrı-ayrılıqda antigen və immun zərdab tökülür.Antigen və anticisim aqara diffuziya edir,onların görüşdüyü yerdə ağ xətt şəklində presipitat əmələ gəlir.
      Radial immunodiffuziya reaksiyasında immun zərdab əridilib 40 C-yə soyudulmuş aqar geli ilə qarışdırılır. Aqar şüşə lövhə üzərindəə tökülür, bərkidikdən sonra burada açılmış çuxurcuqlara antigenin müxtəlif durulaşmaları əlavə edilir.Antigen aqara diffuziya edərək anticismlərlə birləşir, nəticədə çuxurcuğun ətrafında həlqəvi presipitasiya zonası əmələ gəlir.Presipitasiya həlqəsinin diametri antigenin konsentrasiyasından asılı olduğundan,kalibrli qrafik vasitəsilə onu hesablamaq mümkündür.Bu reaksiyadan qanda immunoqlobulinlərin miqdarını təyin etmək üçün istifadə edilir(Mançini üsulu).
      Presipitasiya reaksiyasından mürəkkəb maddələrin antigen tərkibini öyrənmək üçün də istifadə edilir.İmmunoelektroforez adlandırılan üsulda əvvəlcə aqar təbəqəsində elektroforez vasitəsilə tərkib hissələrinə parçalanmış  antigen presipitasiya reaksiyası vasitəsilə aşkar edilir.Bunun üçün antigen qarışığı geldəki çuxurcuğa tökülür və geldə elektroforez  vasitəsilə ayrılır.Sonra elektroforez oxuna paralel açılmış kanalcıqlara immun zərdab əlavə edilir.Gelə diffuziya etmiş anticisimlərin antigenlərlə görüşmə  yerində presipitat  xətləri müşahidə edilir.
       Müqabil immunoelektroforez (MİEF)  adlandırılan üsul aqar gelində elektrik sahəsinin təsiri altında antigen və anticisimlərin qarşı-qarşıya (müqabil) diffuziyası nəticəsində presipitasiya xətlərinin əmələ gəlməsinə əsaslanır.Şəffaf aqar geli təbəqəsində bir-birindən müəyyən məsafələrdə iki çuxurcuq açılır,bunlardan birinə antigen,digərinə isə zərdab əlavə edilir.Antigen əlavə edilmiş çuxurcuq anoda,zərdab əlavə edilmiş çuxurcuq isə katoda yaxın olmaqla sabit elektrik sahəsində yerləşdirilir.Müsbət reaksiya antigen və zərdab əlavə edilmiş çuxurcuqlar arasında presipitat xətlərinin əmələ gəlməsi ilə təzahür edir.
